Қазақ тілі мен әдебиеті пәнінің мұғалімі:  Касенова Назигуль Мукатаевна

Сабақтың тақырыбы: «Табиғатты қорғаңдар! »      

 Жалпы мақсаттар: 

· Алдыңғы өткен сабақтарын еске түсіре отырып жаңа тақырыпқа бағыттау; 

·  Оқушылардың ойлау, есте сақтау қабілеттерінің, топта жұмыс істеу дағдыларының дамуына жағдай жасау. 

 Міндеттері: 

· Оқушыларға табиғатты қорғап, оны аялап, мәпелеп өсіруіне, олардың адамдарға керек екендігін, мақсатқа жету, алған білімдерін өмірде пайдалана білуге арттыруға оны дамытуға ерекше көңіл бөлу;

· Өзін - өзі бағалау  арқылы өз мүмкіндіктерін жүзеге асыруға көмектесу; 
Оқыту нәтижелері немесе күтілетін нәтижелер: Табиғат және экология туралы  жан-жақты  болуға  көз жеткізу.   

 Негізгі идеялар: 

Есте сақтау: Жаңа лексиканы қолдана білу және  ақпаратты есте сақтау; 

Оқу қабілеті: Табиғатты қорғау мәтінін оқу; 

Пікір талас: табиғатты қорғау керек тақырыбын қоршаған ортамен салыстыру. 

Ұйымдастыру кезеңі

(Cәлемдесу, аман-саулық сұрау, оқушыларды сабаққа даярлау, рефлексия, шаттық шеңбері)

Содан оқушыларды топтарға бөліп отырғызу. Оқушылар  үш топқа бөлінеді, әр топқа 4 - 5 оқушыдан отырғызамын.   Оқушылар 1 - 3 дейін санап, бір сандар бірінші топқа, екі сандар екінші топқа, үш сандары үшінші топқа отырды. Әр топ өздерінің арасынан басқару көшбасшық сайлап алды. Басқару көшбасшылары топты басқара отырып, берілген тапсырмаларды дұрыс түсіне орындады. Олар сәйкес келетін тапсырмаларды таңдап, дайындалып жауап береді. Мұғалім сұрақ қояды, балалар сол сұрақтарды топпен талдап жауап берді. Әр топтың оқушылары  «Жүрек жылуы» арқылы бір - біріне  жылы сөздер айтып, ынтымақтастыру атмосферасын құру.
Диалог негізінде білім беру мен білім алу оқушылардың өзара сұхбаттасуы және мұғалім мен оқушы арасындағы диалогтің шәкірттердің өзіндік ой – пікірін жүйелеуі мен дамытуына көмектеседі.

Диалогтік әдіс – тәсілдерді  осы сабағымда қолданған кезде мынандай оқушылар бір – біріне сұрақтар қою арқылы бірінің ойын бірі айтты. Топпен мәтінді оқып, талқылап сонынан басқару көшбасшылары сұрақтар қойды. Мәтін әр топқа таратылды.

І тапсырма. Мәтінді оқып негізгі түйінін айту. Табиғат – халық қазынасы. Сондықтан біз оның байлығын пайдалана отырып, қорғай білуіміз қажет. Соған байланысты 1966 жылы біздің елімізде “Халықаралық табиғат қорғау қоғамы” құрылды. Оның басты мақсаты - саны сиреп, құрып бара жатқан аң, құстарды, өсімдіктерді қамқорлыққа алып, арнайы кітапқа тіркеу. Мұндай кітапты “ Қызыл  кітап “ деп атайды.

ІІ тапсырма. Ой шақыру.


Үш деңгейлі сұхбат. Топ өзара ақылдаса отырып сұрақтарға жауап береді.

І топ. Адамның дені сау болу үшін не керек?

ІІ топ. Бүгінгі жер бетінде қандай мәселе өзекті мәселеге айналып отыр?

ІІІ топ. Табиғатқа біз қандай үлес қосуымыз керек?

І - ші топ. Топпен ақылдаса келе олар мынандай шешімге келді. Адамның дені сау болу үшін не керек? деген сұраққа жауап берді. Адам денсаулығын сақтау үшін, біріншіден өзін – өзі жылы ұстауы керек. Екіншіден дәрігерге жиі баруы керек. Себебі, денсаулық мол байлық дегендей денсаулыққа көп көңіл бөліңдер!   

ІІ - ші топ. Біз осы сұраққа жауапты шешу үшін, «Арал теңізінің мәселесі» деген тұсаукесерінен үзінді. Бұл проблеманың тууына себепші болған - адам әрекеті. Ұзақ жылдар бойы Аралға құятын ірі өзендер Әмудария мен Сырдарияның суын теңізге жеткізбей, түгелдей дерлік егістіктерді (мақта, күріш) суландыруға пайдаланылып келді. Буланушылық дәрежесі жоғары болатын шөл зонасында орналасқан теңіз суының көбірек булануы оның тартылуына әкеп соқты. Қазіргі кезде Арал теңізі екі су айдынына Үлкен және Кіші теңізге бөлінген. Арал теңізіндегі суы тартылған бөліктің ауданы 30 мың км2 жетеді. Ғалымдардың есептеуі бойынша, теңіз табанынан атмосфераға жылына 200 млн тоннаға дейін тұзды шаң - тозаң ұшады. Теңіз суының шегінуінен оның жағалауындағы 800 гектар тоғай, жануарлар дүниесі жойылып, теңіз айналасы бұл күнде тіршілігі жоқ құмды, сортаң жарамсыз  жерлерге айналды.

ІІІ - ші топ. Табиғатқа қандай үлес қосу керек? деген сұраққа топ ойлана, топтаса отырып, табиғатқа үлес қосу дегеніміз – ол табиғат тіршілік көзі, табиғатсыз өмір жоқ. Ормандарды, теңіз, өзен, көлдерді таза ұстау керек. «Өсімдік жақсы өссе, адам да жақсы өмір сүреді», деп айтқан екен К. А. Тимирязевтің сөздерімен аяқтады. Табиғатқа келтіретін зиян – өзімізге жасаған қастандық.  

Венн диаграммасы. Бір - бірімен айқасқан екі шеңбердің екі жағына сөздердің айырмашылығын салыстыруға екі сөз берілді. Ал айқасқан жерлеріне екеуіне ортақ сипаттар жазды. Осы тапсырмаларды Венн диаграммасы арқылы орындады. Экология мен қоршаған ортаның айырмашылығы мен ұқсастығын жазды.

Айырмашылығы: Екеуі  синоним сөздер болып табылады, бірақ мағыналары бір. 

Ұқсастығы: Экология мен қоршаған орта – тірі ағзалар мекендейтін орта болып табылады.

«Бес жолдық өлең» құрастырған кезде оқушылардың тақырыпқа деген қызығушылықтарын арттыра, сабаққа белсене қатыстып отырдым.

1. Зат есім                   Табиғат

2. Сын есім                 таза, тамаша

3. Етістік                     қорғайды, отырғызады, көмектеседі                         

4. Сөзден сөйлем құрастыру  Туған жердің жері көрікті

5. Ассоциация             Отан

Оқушыларға ассоциациялық қатар құрастырту болды.  Мәтінді қолдана отырып табиғат деген де қандай сөздер туындайды. Оқушылар ойлана келе, А - 4 қағазына кесте арқылы мына сөздерді жазды.                 

көк аспан                                                                          ағаш

аң - құстар                                                                        асқар тау

Бекіту сұрақтары: І - топ сұрақтары.

1. Табиғатты сен қалай қорғайсың?

2. Табиғаттың  байлығы деген не?

3. Табиғатсыз тіршілік бар ма?

ІІ – топ сұрақтары.

1. Сенің туған жеріңнің табиғаты қандай?

2. Ауа райы қандай?

3. Тау, өзен, көлдері бар ма?

ІІІ – топ сұрақтары.

1. Экология мен табиғаттың айырмашылығы қандай?

2. Адамдар табиғатты қорғау керек пе?

3. Табиғат туралы қандай мақал - мәтелдер білесіңдер?  

Бағалау парағын таратып, оны көшбасшылары топпен бірлесе отырып, сабақтың соңында бағалады.
Рефлексия кері байланыс парағын толтырды. Ондағы «Не ұқтым...», «Не ұнады» деген сұрақтарға жауап берді.  

	«Не ұқтым ...»
	«Не ұнады...»

	Табиғатты қорғаңдар! тақырыбынан ұққаным біз табиғатты қорғап, оны ластамауымыз керек. 
	Маған сабақ өте ұнады. Сергіту сәтін жасадық. Мен тақтаға шықтым. Өте қызықты болды! 

	Білгенім осы тақырып арқылы  өз – өзімізді бағалау парағы. 
	Мен бүгінгі сабақта көп қуандым, біз топпен жұмыс жасадық. 


Осы сабағымды қорыта отырып мына өлең шумағымен аяқтағым келді. 

Табиғатты қорғау үшін бәріміз

Күресейік, бір - бір ағаш егейік.

Текке отырмай жасымыз бен кәріміз

Таза ауа үшін терімізді төгейік!

Табиғатты қорғайық!

Қоршаған ортаны қорғаған әр әлеуметтің мақсаты.  

Пайдаланған  әдебиеттер: 

1. «Мұғалімдерге арналған нұсқаулық», 3 деңгей 2012 ж.

2. «Қазақ тілі мен әдебиеті орыс мектебінде»
Табиғат








